
Н аш чадак беларускай 
ш ляхты

Калі Алег Трусаў уз- 
началіў Таварыства беларус
кай мовы, некаторыя зларадні- 
чалі, што "галоўным белару- 
сам" краіны стаў этнічны рускі. 
Мякка кажучы, гэта не адпа- 
вядае рэчаіснасці. Так, яго ба- 
цька з памораў, нарадзіўся на 
мяжы Архангельскай і Вала- 
годскай абласцей, а маці са шля- 
хецкагароду Драздоўскіх і Мя- 
жэвічаў. Нарадзілася яна на 
Урале, дзе тады працаваў дзед 
АлегаТрусава. Тыя, хто выда- 
ваў адпаведнае пасведчанне, не 
"парыліся", а напісалі самае 
простае - руская.

Выбар Алега Трусава

Так што Алег Трусаў 
лічыць сябе беларусам не да- 
рэмна. Больш за тое, менавіта 
ў Беларусі ён пражыў факты- 
чна ўсё сваё жыццё і нават у 
камандзіроўкі імкнуўся надоў- 
га ад сваёй радзімы не ад'яз- 
джаць.

Не палічыце банальнас- 
. цю, але ў гэтым свеце сапраўды 
вельмі цесна. Маці будучага 
знакамітага навукоўца і гра- 
мадскага дзеяча Міхася Ткачо- 
ва Дамініка Сямёнаўна Казлоў- 
ская "пры вяла" Т русава  ў 
археалогію, а яе сын меў дачы- 
ненне да палітычнага складніка 
жыцця Алега Анатольевіча.

С права ў ты м , што 
Дамініка Сямёнаўна Казлоў- 
ская сябравала з бабуляй Алега 
Анатольевіча Ганнай Мяжэвіч 
(Драздоўскай) і лічылася самай 
лепшай настаўніцай горада, 
таму цалкам зразумела, чаму 
свой першы школьны буквар 
ён прачытаў менавіта з яе да- 
памогай. Аднойчы першая на- 
стаўніца павяла свой клас на

экскурсію на замчышча, дзе 
археолаг Леанід Аляксееў пра- 
водзіў  раскопкі. Там А лег 
Т русаў  уперш ы ню  ў сваім  
жыцці ўбачыў падземны горад. 
Убачанае тады стаіць перад ва- 
чамі і сёння: дзеці - наверсе, а 
ўнізе - маставыя, дамы...

Можа быць, менавіта ў 
гэты момант Алег Трусаў і зра- 
зумеў, што акрамя свету, дзе 
мы жывём, ёсць яшчэ не менш 
прыгожы свет. Той, дзе жылі 
нашы продкі. Той, які знахо- 
дзіцца ў нас пад нагамі.

У 1973 годзе на истфа
ку БДУ, куды пасля паспяхо- 
вага сканчэння шюлы (з зала- 
тым медалём) паступіў Алег 
Трусаў, адкрылі кафедру ар- 
хеалогіі, дзе ён атрымаў пра- 
фесійную археалагічную аду- 
кацыю.

Р азм еркавал і А лега 
Трусава ў СНРПМ МК БССР 
(Спецыяльныя навукова-рэс- 
таўрацыйныя вытворчыя май- 
стэрні Мінкульта БССР), дзе 
ў 1980 годзе ён стаў загадчыкам 
археалагічнага аддзела і пра- 
працаваў там да 1992 года.

Паралельна ён вучыў- 
ся ў завочнай  аспірантуры  
Інстытута гісторыі Акадэміі 
навук БССР. У 1981 годзе ў 
Ленінградзе абараніў канды- 
дацкую дысертацыю на тэму 
"Археалагічнае вывучэнне по- 
мнікаў манументальнага дой- 
лідства XI-XVII стст. на тэры- 
торыі Беларусі (метадычныя 
даследаванні)".

П аліты ч н ы  складнік

Сёння падобнае вельмі 
цяжка ўявіць, але стаць каму- 
ністам Алега Трусава "прыму- 
сіў"... Зянон Пазьняк. Да гэтага 
той двойчы адмаўляўся. Зянон 
Пазьняк аргументаваў гэта так: 
"Ты павінен уступіць у КПСС 
і "ўзначаліць" там абарону 
Верхняга горада".

Сапраўднай жа палі- 
тыкай Алег Трусаў пачаў зай- 
мацца праз дзесяць год. 19 ка- 
стрычніка 1988 года ён ішоў 
міма Чырвонага касцёла (тады 
Дома кіно) на чыгуначны вак- 
зал, дзе збіраўся купіць квіток 
для паездкі ў чарговую каман-

дзіроўку. Выпадкова сустрэў 
Міхася Ткачова, якога з намі, 
на жаль, няма ўжо шмат год. 
Той прапанаваў зайсці ў Дом 
кіно. Маўляў, там будзе шмат 
чаго цікавага, а білет яны ку- 
пяць пазней.

Так Алег Трусаў тра- 
піў у аргкамітэт па стварэнні 
БНФ. Дакладней - аргкамітэт 
па стварэнні руху БНФ за пе- 
рабудову "Адраджэнне". Пер- 
шапачаткова ў яго склад ува- 
ходзілі 35 чалавек.

Не буду спрачацца на- 
конт таго, хто стаяў у вытокаў 
той падзеі, чыя была гэта ініцы- 
ятыва, бо чым больш пасля па- 
дзеі мінае часу, тым бсшьш ро- 
біццатых, хто "ўсё прыдумаў". 
Адзначу толькі, што без імпэту 
і аўтарытэту Васіля Уладзімі- 
равіча Быкава стварыць новы 
pyx было б значна цяжэй.

I яшчэ адзін не ўсім 
вядомы момант.

Народны паэтБеларусі 
Пімен Емяльянавіч Панчанка 
ўступіў у аргкамітэт, як ка- 
жуць, "пры смерці". Ён ужо 
хадзіць не мог, таму фізічна не 
прысутнічаў ні на адным пасе- 
джанні, але прасіў запісаць у 
пратакол сваю  наяўнасць і 
прывозіць на подпіс усе па- 
перы.

У сакавіку 1991 года 
была створана Беларуская са- 
цыял-дэмакратычная грамада. 
Старшынёй тады абралі Міха- 
ся Ткачова, а першым намес- 
нікам - Алега Трусава. Праз 
год, пасля заўчаснай смерді 
Ткачова, Трусаў стаў на чале 
партыі і кіраваў ёй да лета 1995 
года.

Паралельна з партыямі 
на хвалі перабудовы пачалі 
фармавацца і грамадскія арга- 
нізацыі. Ці не першай з іх, 28 
верасня 1989 года, было афі- 
цыйна зарэгістравана Т авары- 
ства беларускай мовы (ТБМ), 
створанае па ініцыятыве выбіт- 
нага паэта Ніла Гілевіча, які і 
быў абраны першым старшы- 
нём. Алег Трусаў сфармаваў 
тады суполку ТБМ у Савецкім 
раёне,ямэй кіраваўда 1997 го
да. У красавіку яго абралі на- 
меснікам старшыні ТБМ, якое 
тады ўзначальваў Генадзь Бу- 
раўкін.

17 красавіка 1999 года 
на VI з'ездзе ТБМ Алега Тру- 
сава па прапанове Генадзя Бу- 
раўкіна абралі старшынём.

Дарэчы, сам Алег Тру- 
саў пачаў размаўляць па-бела- 
руску недзе на пачатку 1980-х 
гадоў. А перш ай яго бела
рускай кнігай была "Новая зя- 
м ля" Я куба К оласа , якую  
прэзентавалі на Дзень Савец- 
кай Арміі ў восьмым класе. На 
беларускую мову ён перайшоў 
свядома - у знак пратэсту су- 
праць выключэння з БДУ не- 
каторых студэнтаў, за "праяў- 
ленне нацыяналізму", а па сут- 
насці, за любоў да роднай мовы 
і Беларусі.

Менавіта Таварыства 
беларускай мовы давала тады 
ледзь не адзіную  рэальную  
магчымасць вылучацца кан- 
дыдатам у дэпутаты розных 
узроўняў, чым скарысталіся 
больш асць вядомых сяброў 
БНФ. 1х колькасць па ўсёй 
краіне вызначалася сотнямі. 
Быў у тым ліку і Зянон Па
зьняк.

Алега Трусава вылу- 
чыла кандыдатам у Вярхоўны

Савет Рада ТБМ С авецкага 
раёна Менска.

Ш лях у парлам ент

Распавядае сам Алег 
Анатольевіч:

- Ч амусьці апазіцыя 
вельмі не хацела, каб народным 
выбраннікам тады стаў будучы 
міністр інф армацыі М іхаіл 
Падгайны, і мне моцна "пара- 
ілі" скласці яму канкурэнцыю, 
бо раней на выбарах у Вярхоў- 
ны Савет СССР вылучацца мне 
не хацелася прынцыпова. На- 
конт БССР таксама былі пы- 
танні, але тут дамінавала калек- 
тыўная воля.

Пасля рэгістрацыі ў 33- 
й Мірашнічэнкаўскай акрузе 
камуністы самі адмовіліся ад 
вылучэння Падгайнага. Пера- 
вагу яны аддалі тагачаснаму 
намесніку міністра ўнутраных 
спраў генерал-лейтэнанту Ка- 
валёву. Мы абодва выйшлі ў 
другі тур, дзе змагаліся вельмі 
жорстка. Ён супраць мяне "кі- 
нуў" усю  м іл іц ы ю , нават 
АМАП. 1 гэтым... моцна дапа- 
мог Агітавалі за яго альбо су- 
працоўнікі міліцыі, апьбо іх.та- 
емныя агенты. Часцей за ўсё рэ- 
акцыя была супрацьлеглай. Да 
таго ж сярод маіх прыхільнікаў 
былі ўсе, каго некалі пакрыў- 
дзіла праваахоўная сістэма (на- 
прыклад, былыя зняволеныя).

У маю "каманду" ўва- 
ходзіла дзесяць чалавек, узна- 
чальваў яе Уладзімір Колас, з 
якім мы потым ддкрывалі зна- 
каміты Ліцэй. Дзеля эксперы- 
менту дамовіліся праводзіць 
усю агітацыю на беларускай 
мове. На другіх кандыдатаў 
прынцыпова не казалі нівод- 
нага слова.

Вынікі эксперыменту 
аказапіся больш чым станоў- 
чы мі.'За мяне прагаласавала 
50,1 працэнта выбаршчыкаў. 
Галасы тады яшчэ лічылі. Я пе- 
рамог Кавалёва на 157 галасоў. 
Скрасці такі мізер было б над- 
звычай проста.

В ы барчую  кам ісію  
ўзначальваў сакратар партый- 
най арганізацыі цяперашняга 
Політэхнічнага ўніверсітэта. Як 
і я, ён прытрымліваўся дэма- 
кратычных поглядаў. Галасы 
выбаршчыкаў папічыў, як ка- 
жуць, "да аднаго". Потым рас- 
казваў, як "ціснулі", патрабу- 
ючы, каб скраў гэтыя галасы 
на карысць Кавалёва. Ён не 
пагадзіўся. Нават тры "спрэч- 
ныя" бюлетэні не аддаў.

У парламенце мы адра- 
зу ж стварылі фракцыю БНФ. 
У яе склад уваходзіла каля трох 
дзясяткаў дэпутатаў. Коль
касць яе ўвесь час змянялася.

Не менш важна і тое, 
што мы стварылі Дэмакратыч- 
ны клуб, у які ўваходзілі больш 
за сто народных выбраннікаў. 
У тым ліку і Аляксандр Лука- 
шэнка. Калі Дэмклуб прымаў 
раш энне, то камуністычная 
верхавіна па некаторых пытан- 
нях прайгравала, бо двух трэ- 
цей галасоў, то бок канстыту- 
цыйнай большасці, у іх ужо не 
было.

-  Некаторыя называ- 
юць беларускую незалежнасць 
выпадковай...

- Цалкам не згодны. 
Калі мы вылучаліся кандыда
там! ў дэпутаты, адразу ж ра- 
білі акцэнт на гэтым пытанні. 
Напрыклад, у сваёй улётцы я

абяцаў незалежнасць за пяць 
гадоў. Як бачыце, абяцанне 
было выканана датэрмінова, бо 
нам спатрэбіліся толькі два 
гады.

27 ліпеня 1990 года 
была прынята Дэкларацыя аб 
дзяржаўным суверэнітэце Бе
ларусь 25 жніўня 1991 годаяна 
была пацверджана і ўступіла ў 
сілу, 2 верасня 1991 года ў Ма- 
скве пачаў работу V з’езд на
родных дэпутатаў СССР, а 5 ве
расня па прапанове Гарбачова 
ён прыняў рашэнне пра са м а -. 
роспуск і стварэнне адпавед- 
най канфедэрацыі, якой потым 
стала Садружнасць Незалеж
ных Дзяржаў.

М ожна сказаць, што 
нам тады пашанцавала ў тым, 
што ўсё гэта Ельцын рабіў, як 
кажуць, "пад сябе".

На гэтым з'ездзе я быў 
у якасці госця. У кулуарах да- 
вялося пагутарыць з Шэвар- 
днадзэ, Жырыноўскім, Лебе- 
дзем, Афанасьевым і іншымі.

Путч як каталізатар 
незалежнасці

- Атрымліваецца, што 
путч жніўня 1991 года вельмі 
дапамог нашай незалежнасці?

- Аб'ектыўна - так.
Усе тры тыдні путчу

мы былі ў Вярхоўным Савеце і 
маральна рыхтаваліся да са- 
мага горшага, бо ведалі, што ў 
планах путчыстаў было імк- 
ненне арыштаваць усю апазі- 
цыю. Былі падрыхтаваны "рас- 
стрэльныя" спісы. На чыгунач- 
ную станцыю спецыяльна па- 
дагналі (я сам бачыў) пустыя 
вагоны. Адных (самых вядо
мых і энергічных) іншадумцаў 
планавалася знішчыць, а аста- 
тніх накіраваць у Магадан.

Калі я прыйшоў рані- 
цай 19 ж ніўня ў Вярхоўны 
Савет, палова чыноўнікаў са 
мной не віталася, а другая па
лова адкрыта жадала, каб нас 
хутчэй расстралялі. Праз тры 
тыдні тыя ж самыя люцзі бегалі 
са словамі: "Чего изволите...".

Тыя дні і ночы я фак- 
тычна не спаў. Працавалі, як 
кажуць, кругласутачна. Тым 
больш што з самага пачатку 
дзяржаўнага перавароту шмат 
каго не было ў Менску - адпа- 
чынкі. Нават Гарбачоў з'ехаў 
у Фарос. Путчысты такі час 
выбралі спецыяльна.

Зянон П азьняк пры- 
йшоў у Вярхоўны Савет толькі 
бліжэй да абеду, бо дабрацца 
да нас хутчэй не мог фізічна. 
Сустрэлі яго фактычна зроб- 
ленай работай - усе заявы былі 
ўжо падрыхтаваны.

3 раніцы нас сабралася 
чалавек дзесяць. Ніякіх сядзіб 
у БНФ тады не было, яны з'я- 
віліся пазней. Для парламен- 
цкай апазіцыі Пазьняк выбіў 
пакой на трэцім паверсе, дзе ўсе 
і збіраліся. У тым ліку і тыя, 
хто не быў дэнутатам і прыхо- 
дзіў "з вулщы". Мы заказвалі 
для іх неабходныя дазволы і 
праводзілі ў свой пакой.

Натуральна, яго "пра- 
слухоўвалі", але ніякіх вялікіх 
таямніц у нас і не было. Мы 
там пісалі заю ны, распрацоў- 
валі тактыку. Усё, што казалася 
там, потым агучвалася з парла- 
менцкай трыбуны. Таму і не 
баяліся.

Арганізаваць сваё "ба- 
лота" Кебічу было надзвычай

цяжка. Скажам так, яно не 
вельмі слухалася. На словах 
яны абяцалі ўсё рабіць як след, 
але рэальна рабілі не так, як 
абяцалі. Тым больш што ўсё, 
вакол развальвалася. Кожны 
думаў пра тое, дзе лепш пры- 
ладзіцца яму асабіста.

Фракция БНФ адразу 
ж стала патрабаваць склікаць 
пазачарговую сесію. Першыя 
два дні Прэзідыум Вярхоўнага 
Савета гэтага рабіць не хацеў, а 
калі яны ўбачылі, што путч 
праваліўся, зрабілі гэта амаль 
імгненна.

П азачарговую  сесію  
прызначылі на 24 жніўня. Мы 
добра падрыхтаваліся. Падра- 
бязнасці пры неабходнасці 
можна паглядзець у адпавед- 
ных сгэнаграмах.

25 жніўня 1991 года па 
прапанове фракцыі БНФ при
нятую год таму Дэкларацыю 
аб дзяржаўным суверэнітэце 
зрабілі часовай Канстытуцыяй 
і гірагаласавалі за тое, што ў 
нашай краіне ў першую чаргу 
дзейнічаюць беларускія зако
ны і толькі потым савецкія.

-  Многія лічаць, што з 
гэтага моманту БНФ заў- 
сёды быў "на кані"?

- Ніякай рэальнай ула- 
ды ў БНФ ніколі не было. У 
нас у руках не было Н1ВОД- 
НАГА міністэрства і ніхтотакіх 
прапаноў асабліва не рабіў. А 
калі і былі нейкія размовы на- 
конт міністэрскіх намеснікаў, то 
мы адмаўляліся, бо разумелі, 
што потым усё "спішуць на 
БНФ". Так што ніякай рэаль
най выканаўчай улады ў БНФ 
ніколі не было. Самай высокай 
пасадай была пасада Анатоля 
Гурыновіча, які быў намесні- 
кам старшыні Менскага гар- 
выканкама. Быў яшчэ Габру- 
сеў, які менш за паўгода кіраваў 
Магілёвам.

Адзінае, што было ў 
БНФ , - маленькі кавалачак 
улады заканадаўчай. Мы ў 
адрозненне ад астатніх умелі 
пісаць і распрацоўваць законы, 
таму многія прапановы БНФ і 
былі прыняты (або цалкам, або 
часткова) на заканадаўчым 
узроўні.

Фракцыя БНФ у тага- 
часнай парламенцкай палітры 
займала толькі 10 працэнтаў, 
але час ад часу мы пераконвалі 
парламенцкую большасць у 
сваёй рацыі, Менавіта гэтая 
парламенцкая большасць зра- 
б іла Б еларусь  незалеж най 
еўрапейскай дзяржавай.

Да таго ж нам вельмі та
ды пашанцавала, што менавіта 
Зянон Пазьняк кіраваў парла
менцкай фракцыяй БНФ. У 
яго ёсць сапраўдная харызма. 
Як кажуць, гэты чалавек ака- 
заўся ў патрэбным месцы ў па- 
трэбны час. Да і намеснікі ў яго 
былі някепскія. Тыя ж Голубеў, 
Заблоцкі, Навумчык.

Замест пасляслоўя

Дапускаю, што з мер- 
каваннямі Алега Трусава па- 
годзяцца не ўсе. I не ва ўсіх з ім 
аднолькавыя погляды на ней- 
кія падзеі, але гэта менавіта тое, 
для чаго 25 жніўня 1991 года і 
стваралася наш а Н езалеж 
насць. Беларусаў зрабілі сва- 
боднымі перш за ўсё для таго, 
каб кожны мог думаць сама- 
стойна, а не так, як афіцыйна 
лічыцца "правільным".

Аляксандр Тамковіч.
На здымках: 1. Алег 

Трусаў у 1973 г.; 2. На рас
копках Рагачоўскага замчышча 
ў 1973 г.

